
					此页尚未校对




　〈北也〉

　〈按文成建大勲擒宸濠靖田州平入寨勁節凌霄膚𦔳盜世嗚呼懋欯至隆慶閒而得贈伯謚文成一時公論〉

　〈竟何在耶〉

命行義倉社會法

　〈按倉之法但立之于州縣則窮鄉下壤百里就糧旬日待鼈非政之善者惟宜貯之里社一村之閒約二三百〉

　〈爲一會每月一舉社正率屬讀　高皇帝敎民榜文申以同盟之約舉衆中善惡獎戒之其社米第上中下户〉

　〈捐數多寡各貯于倉而推有德者爲社長能善事會計者副之若遭荒歲則計户而散先下與中者後及上户〉

　〈上户則償之而免其下與中者凡給貸悉聽于民第令登計冊籍以備有司稽考則旣無編審之煩又無奔走〉

　〈之苦且寓保甲以弭盜賊約以敦俗之意一法而三善備焉〉

甲申　上以春旱躬禱于南郊山川社稷不雨御製禱雨

不應自咎說示廷臣

三月詔凡輸白糧及諸物料入內府者並令廵視庫藏科

道與監部官閱有留難爲奸利者悉行逮治○僉事林希

元上荒政叢言言救荒有二難曰得人難審户難有三便

曰極貧民便賑米次貧民便賑錢稍貧民便賑貸有六急

曰𡸁死貧民急饘粥疾病貧民急醫藥病起貧民急湯米

旣死貧民急墓瘞遺棄小兒急收養輕重繫囚急寬恤有

三權日借官錢以糶糴興工作以𦔳賑貸牛種以通變有

六禁日禁侵漁禁攘盜禁遏糴禁抑價禁宰牛禁度僧有

三戒日戒遲緩戒拘文戒遣使　上以其切于救民皆從

--

之○命工部大庫名曰節愼○廷試賜羅洪先等三百三

十三人進士及第出身有差

四月楊一清等循例選庶吉士以唐順之三人爲冠而續

取胡經等二十人　上曰今後不必選有學行卓異者吏

部訪奏以備擢用有弗稱者令外補○户部侍郎王軌言

皇上命臣清查莊田見勲戚之家占據膏腴跨連郡邑乞

如成周之制隨其品級而定擬多寡別其親踈而量爲裁

革其自置田土不報納糧差者俱追斷如功臣田土例

上日已往田土亦宜查明有分外強佔者俱給原主自今

勲戚大臣務各安分以保祿位不許妄行陳乞

六月大學士桂萼進輿地圖各有紀敘　上留覽

七月提督海子太監孫端乞優免海户雜差户部言海户

多殷實每户優免三丁載在會典近者畿輔災傷差徭繁

重奸民多投充影射偏累良民根本之地深爲可慮海户

優免止宜如故報可

　〈上方總覽乾綱益明習治體于近習靡所假借而楊一清爲上信用頗得幹旋其閒故言官論列該部執奏無〉

　〈或阻撓其中人凜凜奉法非復如向日垂張矣〉

九月禁臺諫風聞彈劾楊一清致仕璁復入內閣萼復散

官致仕

　〈時張桂言事相左忿激不相下各爲惡語科臣孫應奎陸𥺤劾璁萼顓恣不法　帝下勑暴其罪狀日張璁自〉












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/312&oldid=1387776”


					分类：	未校对




				

			
			
		

		
			

		 此页面最后编辑于2018年3月21日 (星期三) 12:30。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







